
Ref. ACTAS

RESOLUCIÓN DA ALCALDÍA

(Atribucións  de  delegacións  especiais  para  a  dirección  e  xestión  de
determinados Servizos a favor do Concelleiro que non forma parte da Xunta de
Goberno Local)

As/os  Concelleiras/os  delegados/as  constitúen  un  órgano  de  goberno
complementario  da  organización,  sinalando  o  artigo  43  (e  seguintes)  do  ROF  os
termos das delegacións ao distinguir entre delegacións xenéricas e especiais. É dicir,
por un lado o Alcalde pode efectuar decreto de delegacións xenéricas de unha ou
varias áreas a favor dos membros da Xunta de Goberno Local, e por outro lado, o
Alcalde,  tamén  por  decreto,  pode  efectuar  delegacións  especiais  en  calquera
concelleiro/a para a dirección e xestión dos servizos correspondentes. As delegacións
xenéricas se refiren a unha ou varias áreas ou materias determinadas e poden abarcar
tanto a facultade de dirixir os servizos correspondentes como a da súa xestión en
xeral.

Vistos os artigos 21 da Lei 7/1985, reguladora das bases de réxime Local, artigo 61.3
da Lei 5/1997, de administración local de Galicia, artigos 43 a 35 e 114 a 118 do
Regulamento de organización, funcionamento e réxime xurídico das Entidades Locais,
esta Alcaldía, en exercicio das atribucións que lle confiren os citados artigos:
DECRETA:
Primeiro:  Efectuar as delegacións especiais a favor do Concelleiro que non forma
parte  da  Xunta  de  Goberno  Local,  sendo  a  súa  denominación,  o  concelleiro
responsable do servizo e o ámbito funcional o seguinte:

D. ALVARO CAROU GARCÍA
DELEGACIÓN DE PROMOCIÓN ECONÓMICA, EMPREGO, XUVENTUDE, TURISMO,
NOVAS TECNOLOXÍAS E ADMINISTRACIÓN ELECTRÓNICA.
Corresponderanlle as competencias municipais en materia dos seguintes servizos:

1. Emprego e Formación, incluíndo os centros destinados a estas áreas (Escola
Obradoiro, Centro de Formación de Matosinhos, Oficina de atención cidadá da
Rúa Arcebispo Lago).

2. Promoción do Comercio local e mercados.
3. Interlocutor coas asociacións representativas do comercio local e autónomos.
4. Mellora,  mantemento  e  conservación  dos  mercados  municipais  e

funcionamento  do  mercado  semanal  de  venda  ambulante,  así  como  a
promoción da Praza de Abastos de Vilagarcía de Arousa.

5. Coordinación e supervisión do servizo municipal de Xuventude.
6. Fomento  e  coordinación  de  actividades  lúdicas  promovidas  por  outras

administracións ou entidades públicas dirixidas á xuventude.
7. Voluntariado
8. Xestión de Locais de Ensaio.

9. Organización de eventos lúdicos singulares tales como as Festas de Nadal,
Feira do Libro e outros.

10. Xestión  de  actividades  no  recinto  de  FEXDEGA  e  promoción  das  feiras
sectoriais, coa excepción das actividades deportivas.

11. Fomento da competitividade empresarial,  desenvolvemento económico e da
innovación.

12. Plans promocionais de Vilagarcía de Arousa en colaboración coas empresas
locais.

13. Turismo.
14. Interlocutor  coas  asociacións  representativas  da  hostalería,  promovendo  a

axuda a entidades e asociacións.
15. Promoción da hostalería municipal a través de actividades que contribúan a

incrementar o turismo na cidade. Xestión das oficinas en materia de Turismo e
do Museo do Ferrocarril.

16. Informática, telecomunicacións e novas tecnoloxías. 
17. Administración  electrónica  e  o  desenvolvemento  da  información  e  en

particular, cos proxectos de cidade intelixente.

Segundo: O Alcalde, en calquera momento, poderá asumir as atribucións delegadas
por  esta  resolución,  sen  prexuízo  de  poder  avogar  en  calquera  momento  as
competencias  delegadas  con  arranxo  á  lexislación  vixente  sobre  procedemento
administrativo común.

Terceiro:  O Concelleiro mencionado neste Decreto non poderá delegar nun terceiro
as atribucións que lle conferiu a Alcaldía.

Cuarto:  O  Concelleiro  con  delegación  da Alcaldía  deberá  informar  previamente  ó
Alcalde da adopción de decisións de transcendencia.

Quinto: As precedentes delegacións deberán ser aceptadas por parte do concelleiro,
entendéndose aceptada tacitamente se no prazo de tres días hábiles non fai expresa
manifestación rexeitando a delegación.

Sexto: Notifíquese a presente resolución, persoalmente, ao Concelleiro, déase conta
da mesma ó Pleno da Corporación na primeira sesión que celebre, e publíquese no
Boletín Oficial da Provincia e na sede electrónica municipal: http//sede.vilagarcia.gal,
conforme  co  disposto  no  artigo  6  da  Lei  9/2013,  do  9  de  decembro,  de
Transparencia, Acceso á Información Pública e Bo Goberno, todo elo sen prexuízo da
súa efectividade dende a súa aceptación.

Vilagarcía de Arousa, a  26  de xullo de 2023              
O Alcalde-Presidente, Ante min A Secretaria,

Alberto Varela Paz Rosa Losada Suárez
Sinatura dixitalizada Sinatura dixitalizada

